[image: image1.wmf]SENTRUM VIR KONTEKSTUELE BEDIENING, FAKULTEIT TEOLOGIE (UP) in samewerking met Sentrum vir Bedieningsontwikkeling Excelsus
Hiermee ’n spesiale uitnodiging na twee kursusse wat vir 2010 herhaal word.  Vir meer detail besoek ons webwerf: www.ccm.up.ac.za (Afrikaans/akademiese programme)
	AUGUSTUS


OPLEIDING VAN INDUKSIELEIERS

Doel van die kursus: Leraars wat nuut in ’n gemeente instap, word baie keer oorweldig deur die verskillende sisteme wat binne die gemeente aan die werk is.  Hierdie kursus is daarop gerig om induksieleiers op te lei om die inskakelingsproses van ’n predikant in ’n nuwe gemeente te fasiliteer.  Soos ’n geboorte in die mediese wêreld deur ’n induksie aangehelp word, help ons induksieprogram nuwe predikante om al die sisteme waarbinne hulle betrokke is, vinnig te leer te verstaan.
Kursusleier: Dr Roelf Opperman
Plek:  Pretoria

Datum:  03 tot 05 Augustus 2010
GETROUE GETUIES

Doel van die werkswinkel: Om persone op te lei wat Getroue Getuies in gemeentes kan aanbied.  Die kursus, Getroue Getuies (gebou op die teologie van "Service Evangelism" (RS Armstrong)) bevorder ’n lewenstyl van gemaklike interpersoonlike kommunikasie van die evangelie.  Langs die weg van egte omgee en diens in navolging van Christus kan en moet die evangelie met nuwe ywer gekommunikeer word. So baie werklikhede om ons, in ’n wêreld vol pyn en stukkende mense, verplig ons tot ’n nuwe gehoorsaamheid aan die styl van Hom wat gekom het om te dien.
Kursusleier: Prof Malan Nel

Plek:  Pretoria

Datum:  12 tot 14 Augustus 2010
GEMEENTEBOU
Doel van die kursus:  In hierdie gevorderde kursus word pastors en ander gemeenteleiers opgelei om missionêre/missionale gemeentes te ontwikkel.  Die kursus fokus teologies op die identiteit van die gemeente, prosesse en sisteme sowel as op die huidige samelewing en konteks.  Die doel is om gemeentes te bou / te ontwikkel wat hoop bring en in hulle plaaslike gemeenskappe ’n verskil maak.

Kursusleier: Prof Malan Nel met verskeie ander Dosente
Plek:  Pretoria

Datum:    Week 1: 16 -19 Aug 2010

Week 4: 09 - 12 Mei 2011
Week 2: 25 - 28 Okt 2010

Week 5: 01 - 05 Aug 2011

Week 3: 31 Jan - 03 Feb 2011
NARRATIEWE BESTUUR - (Tweetalige Aanbieding)

Doel van die werkswinkel:  Die werkswinkel fokus daarop om persone wat betrokke is by bestuur van enige aard (in die bedryfswêreld, maar ook in gemeentes) toe te rus om op ’n narratiewe manier te bestuur.  Die werkswinkel is interaktief.  Dit behels praktiese oefeninge, rollespel, asook die deel van persoonlike ondervinding.  Dit is gebaseer op die teorieë van bestuurskunde en narratiwiteit.
Kursusleier: Prof Julian Müller en dr Niekie Lamprecht

Plek: Pretoria 
Datum:: 16 tot 18 Augustus 2010

VERBEELDINGSBERAAD VLAK 1

Doel van die kursus:  Om persone wat by beraad/terapie betrokke is toe te rus in die narratiewe benadering en veral in die vermoë om te verbeel en kreatief/verbeeldingryk in gesprekke teenwoordig te wees.
Kursusleiers:  Prof Julian Müller en Dr Lourens Human
Plek:  Pretoria

 SEQ CHAPTER \h \r 1Datum:23 tot 25 Augustus 2010

 SEQ CHAPTER \h \r 1BYBEL EN SY BOODSKAP - Module 1 - (Tweede aanbieding)

Doel van die werkswinkel en kursus: Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole.  Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules.  Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan.  Die doel van die werkswinkel is om leraars en ander leiers op te lei om die materiaal in gemeentes te kan aanbied.
Kursusleiers Module 1: Dr Gys Loubser en dr Gustav Claassen
Plek:  Pretoria

Datum:  24 tot 26 Augustus 2010

Prys: R950:00 (sluit Leiersgids van R100:00 in)

	SEPTEMBER


TRAUMA BERADING

Doel van die kursus: Dit is nie oordrewe om te sê dat ons in ’n getraumatiseerde samelewing leef nie.  Geweldsmisdade, fisiese trauma (bv ’n motorongeluk), mishandeling en verliese op verskillende vlakke is deel van ons alledaagse lewe.  Die Kerk en pastorale beraders is dikwels die enigste bronne vir ondersteuning en leiding in traumatiese situasies.  Die doel van die kursus is om pastors en ander beraders op te lei om getraumatiseerde persone te begelei deur die proses van herstel en genesing na ’n traumatiese gebeurtenis.
Kursusleier: Dr Ilse Gravett
Plek: Pretoria

Datum: SEQ CHAPTER \h \r 16 tot 8 September 2010

GETROUE GETUIES

Doel van die werkswinkel:  Om persone op te lei wat Getroue Getuies in gemeentes kan aanbied.  Die kursus, Getroue Getuies (gebou op die teologie van "Service Evangelism" RS Armstrong) bevorder ’n lewenstyl van gemaklike interpersoonlike kommunikasie van die evangelie.  Langs die weg van egte omgee en diens in navolging van Christus kan en moet die evangelie met nuwe ywer gekommunikeer word.  So baie werklikhede om ons, in ’n wêreld vol pyn en stukkende mense, verplig ons tot ’n nuwe gehoorsaamheid aan die styl van Hom wat gekom het om te dien.
Kursusleier: Prof Malan Nel
Plek: Odendaalsrust
Datum:27 tot 29 September 2010
Wie leef, leer. Wie leer, leef.
Jy is welkom as student by die Sentrum. Kontak ons gerus.

Web: www.ccm.up.ac.za
Ek hoop om jou in een van ons geleenthede vir voortgesette bedieningsontwiikkeling te sien. 

Malan Nel:  Direkteur: Sentrum vir Kontekstuele Bediening

Ferdie Clasen:  Programkoördineerder: Excelsus

